
Буюк келажагимизни мард ва олижаноб халқимиз билан бирга қурамиз!

BBUNYODKORI
‘ZBEKISTON

Газета 2016 йил 2 августдан ҳафтанинг сешанба ва жума кунлари чиқади.

Ислом тараққиёти банки 
иштирокида Сурхондарёдаги 
Ҳазарбоғ – Оққапчиғай 
каналлари тизими қайта 
тикланяпти. Лойиҳа учун 

122,72 млн
доллар 
ажратилган.

Сўх туманининг Қалъа 
маҳалласида тадбиркор 
ташаббуси билан 

2 километрдан 
ортиқ масофага 
қувур тортилиб, 
ичимлик суви 
чиқарилди.

Андижоннинг Қўрғонтепа 
туманидаги “Аёллар 
дафтари”га киритилган ишсиз 
хотин-қизларга бепул шаклда 
енгил конструкцияли

гўзаллик 
салони қуриб 
берилди.

Қурилиш вазирлигининг 
“Шаффоф қурилиш” миллий 
ахборот тизими

“Архитектура, 
қурилиш 
ва кадастр 
соҳасида энг 
яхши IT лойиҳа”
номинацияси бўйича 
тақдирланди. 

Пойтахтимизнинг 
Бектемир туманидаги 
“Миришкор” МФЙда кўп 
қаватли уйлар атрофидаги

йўллар қайта 
таъмирланяпти,
ички кўчаларда эса

асфальт 
ётқизилмоқда.

Давлатимиз раҳбари кўрсат-
маси билан хорижий инвестиция 
иштирокида янгиланган боғ қарийб 
21 гектар ҳудудда қад ростлади. 
Боғ йил давомида фаолият юрити-
ши ва  катталиги жиҳатидан Осиё-
да ягона.

Лойиҳа икки босқичдан иборат 
бўлиб, биринчи босқичда  9  гектар 
майдонда океанариум, бир вақт-
нинг ўзида  450  томошабинга хиз-
мат кўрсатадиган Рим Колизейи 
кўринишидаги амфитеатр, 6 та зал-
дан иборат кинотеатр, аттракцион-
лар жой олган ўйингоҳ, эртакнамо 
қаср, майдони  8  500 квадрат метр 
бўлган мусиқали фаввора, автомо-
биллар тураргоҳи қурилди. 

Иккинчи босқичда  12  гектар 
ҳудудда тематик парк, болалар 
учун автодром ва аттракционлар, 
аквапарк бунёд этилади. Шунинг-
дек, кафе ва ресторанлар, савдо 
дўконлари ташкил қилинади. Ҳаво 
мусаффолигини таъминлаш мақса-
дида каштан, қарағай, япон софо-
раси, магнолия, эман, қайин каби 
дарахтлар экилади.

1 июнь – Халқаро 
болаларни ҳимоя қилиш 
куни арафасида Алишер 
Навоий номидаги Ўзбекистон 
Миллий боғи ҳудудида 
ишга туширилган Magic City 
маданият ва истироҳат боғи 
мўъжизавий кўриниши билан 
ташриф буюрувчиларни 
ҳайратга солмоқда.

ЭРТАКНАМО БОҒ 
барчани ўзига чорламоқда

Суратларда: Magic City маданият ва истироҳат боғида.
Оқил ҒУЛОМОВ (ЎзА) олган суратлар.

ЎЗБЕКИСТОН ПРЕЗИДЕНТИ 
ТУРКИЯ ДЕЛЕГАЦИЯСИНИ 

ҚАБУЛ ҚИЛДИ

МИС САНОАТИ КЛАСТЕРИ 
ТАШКИЛ ЭТИЛАДИ

Икки мамлакат амалий ҳамкорлигини 
янада кенгайтириш ҳамда етакчи корхо-
на ва компанияларнинг янги кооперация 
ло йиҳаларини илгари суриш масалалари 
муҳокама қилинди.

Давлатимиз раҳбари Ўзбекистон  –  Тур-
кия дўстлик, ишонч ва стратегик шериклик 
муносабатларида олий даражадаги мунта-
зам ва сермаҳсул мулоқот туфайли эришил-
ган бугунги даражани юксак баҳолади.

Ўз навбатида, вице-президент Фуат 
 Октай илиқ қабул учун Ўзбекистон етакчи-
сига миннатдорлик билдирди ҳамда Туркия 
Президенти Режеп Таййип Эрдоғаннинг 
самимий саломи ва энг эзгу тилакларини 
етказди. Туркия компания ва инвесторлари-
нинг мамлакатимиздаги фаолиятига кўрса-
тилаётган катта кўмак учун алоҳида миннат-
дорчилик билдирилди.

Учрашувда икки томонлама ҳамкор-
ликнинг ривожланиш суръати ва пандемия 
оқибатларини енгиб ўтиш борасида кўрила-
ётган чоралар алоҳида таъкидланди.

Хусусан, йил бошидан турли даража-
лардаги алмашинув ва мулоқотлар фаол-

лашди, ўзаро савдо ҳажми ва қўшма 
инвестиция лойиҳалари сони муттасил 
ортиб бормоқда. Бугун бўлиб ўтган қўшма 
Ҳукуматлараро комиссиянинг тадбирлари 
ва бизнес вакиллари иштирокидаги ишби-
лармонлик дастури якунлари мамнуният 
билан қайд этилди.

Тошкент шаҳрида ўтадиган Стратегик 
ҳамкорлик кенгаши иккинчи йиғилишининг 
кун тартибини ҳар томонлама тайёрлаш 
муҳим экани таъкидланди. Булар, энг ав-
вало, товар айирбошлаш ҳажми ва коопе-
рация кўламини ошириш, Преференциал 
савдо тўғрисидаги битимни қабул қилиш, 
қўшма саноат зонасини ташкил этиш, Тур-
киянинг илғор тажрибаси, билим ва тех-
нологияларини фаол жалб қилган ҳолда 
рақамлаштириш, таълим ва иқтисодиёт-
нинг бошқа тармоқларидаги дастурларни 
илгари суриш масалаларидир.

Минтақавий шериклик ва халқаро таш-
килотлар доирасидаги ҳамкорликнинг дол-
зарб жиҳатлари юзасидан ҳам фикр алма-
шилди.

ЎзА.

28 июнь куни Ўзбекистон Республикаси Президенти Шавкат Мирзиёев 
амалий ташриф билан мамлакатимизда бўлиб турган 

Туркия Республикаси вице-президенти Фуат Октайни қабул қилди.

Президент Шавкат Мирзиёев 28 июнь куни 
мис ишлаб чиқаришни янада ривожлантириш ҳамда саноат кластерини 

ташкил этиш масалалари юзасидан йиғилиш ўтказди.
Охирги  5  йилда мамлакатимиз-

да мис ишлаб чиқариш ҳажми қа-
рийб  1,5  баравар ошиб,  2020  йилда 
148 минг тоннага етган. Лекин ун-
дан юқори қўшилган қийматли маҳ-
сулотлар тайёрлаш ишлари етар-
ли эмас. Хусусан, миснинг қарийб 
60 фоизи хомашё сифатида экспорт 
қилинмоқда.

Халқаро экспертларнинг фикрича, 
электромобиллар, электротехника ва 
қайта тикланувчи энергия соҳалари-
нинг ривожланиши эвазига 2030 йил-
га бориб дунёда мисга бўлган талаб 
40 фоизга ошиши кутилмоқда.

Мисдан келадиган даромад бу-
гунги кунда  2,5  миллиард доллар-
ни ташкил этаётир. Келгуси  5  йил-
да мис ишлаб чиқариш ҳажмини 
400 минг тоннагача етказиш орқали, 
бу кўрсаткични турдош тармоқлар 
билан бирга  7-8  миллиард долларга 
етказиш мумкин.

Шу мақсадда,  24  июнь куни 
кон-металлургия саноати ва унга 
боғлиқ соҳаларни ривожлантириш 
бўйича қўшимча чора-тадбирлар 
тўғрисида Президент қарори қабул 
қилинди. Қарорга мувофиқ, Мис са-

ноати кластери ташкил этилиши бел-
гиланди ва Бош вазир раҳбарлигида 
Махсус комиссия тузилди.

Йиғилишда ушбу стратегик вази-
фани амалга ошириш чоралари кўр-
сатиб ўтилди.

Аввало, рангли ва ноёб метал-
лар учун геология-қидирув ишла-
рини кенгайтириш бўйича  5  йиллик 
дастур ишлаб чиқиш муҳимлиги 
таъкидланди.

Соҳада лойиҳа ва муҳандислик 
хизматларини ривожлантириш учун 
етакчи халқаро компанияларни 
жалб этган ҳолда, замонавий лойиҳа 
институтини ташкил қилиш вазифа-
си қўйилди.

Юртимизда тоғ-кон ускуналари 
ва жиҳозларини ишлаб чиқаришни 
ҳамда уларга сервисни йўлга қўйиш 
зарурлиги қайд этилди.

Комбинатларда автотранспорт, 
рақамлаштириш каби алоҳида фао-
лият турлари хусусий секторга коо-
перация ва аутсорсинг асосида бе-
рилади.

Ноёб металлар ва қотишмалар 
бирлашмасида металл қотишмалар 
тайёрлаш,  “Ўзэлтехсаноат” корхона-

ларида маиший техника, компьютер, 
аккумулятор батареялар, электромо-
билларнинг бутловчи қисмлари каби 
юқори қўшилган қийматли маҳсу-
лотлар ишлаб чиқаришни кенгайти-
риш зарурлиги таъкидланди.

Инновацион ривожланиш вазир-
лигига соҳа корхоналарининг фао-
лиятини илмий-тадқиқот ва амалий 
инновация ишлари билан узвий боғ-
лиқликда ривожлантириш концеп-
циясини ишлаб чиқиш топширилди. 
Кластернинг ҳар бир бўғини учун 
олий маълумотли муҳандис-техно-
лог ҳамда ишчи мутахассисларни 
тайёрлаш, шу мақсадда етакчи хо-
рижий таълим муассасалари билан 
ҳамкорликни йўлга қўйиш муҳимли-
ги айтилди.

Малакали мутахассисларни жам-
лаб, мис саноати кластерини ташкил 
этиш бўйича чет эл тажрибасини 
чуқур ўрганиш, халқаро компания-
ни жалб қилган ҳолда, геология ва 
кон-металлургия соҳасини ривож-
лантиришда стратегик йўналиш-
ларни белгилаш бўйича топши-
риқлар берилди.

ЎзА.

2-бет

Қонунчиликни билинг

Шаҳарсозлик
кодексининг
31-моддаси
нима ҳақида?

31-модда. Қурилиш ишларини ташкил этиш ва 
амалга ошириш

Қурилиш ишларини ташкил этиш пировард натижага 
эришиш учун зарур бўлган барча ташкилий-техник ва тех-
нологик ечимлар қўлланилган ҳолда шаҳарсозлик фао-
лияти субъектлари томонидан амалга оширилади.

Қурилиш ишлари:
 буюртмачи томонидан ҳудудий инспекция 

объектда қурилиш-монтаж ишлари 
бошланганлиги тўғрисида хабардор қилингандан 
кейин;

 пудратчилар томонидан малакали муҳандис-
техник ходимларни, мутахассислар ва 
ишчиларни жалб этган ҳолда, бундан ушбу 
Кодекс 17-моддасининг учинчи қисмида назарда 
тутилган ҳоллар мустасно;

 эксперт ташкилотларининг ижобий хулосаси 
асосида тасдиқланган шаҳарсозлик 
ҳужжатларига мувофиқ;

 қурилишни ташкил этиш ва ишларни 
бажаришнинг тасдиқланган лойиҳалари 
мажбурий равишда мавжуд бўлганда амалга 
оширилиши керак.

Сергели туманидан 
“Ёшлар дафтари”га кирган 
Азиза Самиғова ҳамда унинг 
онаси Адолат Раҳимовага 
Президентимиз ташаббуси 
билан Янгиҳаёт тумани “Янги 
Чоштепа” маҳалла фуқаролар 
йиғини ҳудудида барпо 
этилган янги уйлардан 
3 хонали хонадон 
топширилди.

Муҳтарама КОМИЛОВА,
ЎзА мухбири. 

Шу муносабат билан ташкил 
этилган тадбирда Ўзбекистон Респуб-
ликаси Президентининг маслаҳат-
чиси Абдужаббор Абдувоҳидов, Пре-
зидентнинг матбуот котиби  Шерзод 
Асадов, Маҳалла ва оилани қўл-
лаб-қувватлаш вазирининг бирин-
чи ўринбосари Гулнора Маруфова, 
Ёшлар ишлари агентлиги директори 
Алишер Саъдуллаев, Ўзбекистон 
Ёзувчилар уюшмаси раиси Сирожид-
дин Саидов ҳамда кенг жамоатчи-
лик вакиллари ва ёшлар иштирок 
этди.

Ўзбекистон Республикаси Прези-
денти Шавкат Мирзиёевнинг Азиза 
Самиғовага мактубини Президент-

нинг матбуот котиби Шерзод Асадов 
ўқиб эшиттирди.

Президент маслаҳатчиси Абду-
жаббор Абдувоҳидов мамлакати-
мизда ёшларни, хотин-қизларни ҳар 

томонлама қўллаб-қувватлаш бора-
сида амалга оширилаётган саъй- 
ҳаракатлар ҳақида гапирди.

Орзулари ушалган она ва қизнинг 
қувончи чексиз

Фозилжон ҚОСИМОВ,
“O‘zbekiston bunyodkori” мухбири.

Аҳолининг эҳтиёжманд қатлам-
ларини манзилли ижтимоий ҳимоя-

лаш давлат сиёсатининг устувор 
йўналишларидан бири ҳисобланади. 
Жиззах вилоятининг Шароф Раши-
дов тумани ҳокимлиги томонидан 
“Қулписар” МФЙда истиқомат қи-
лувчи “Темир дафтар”,  “Аёллар даф-
тари”га киритилган оилалар аҳволи 
ўрганилди ва яшаш уйи таъмирталаб 
бўлган хонадонларга моддий кўмак 
берилди.

Жумладан, йигирмата оилага  50  
донадан шифер топширилди. Энг 
муҳими, бу каби эзгу саъй-ҳаракатлар 
ижтимоий ҳимояга муҳтож оила ва-
килларининг турмуш шароитларини 
яхшилашга хизмат қилмоқда.

Шуҳрат НОРМУРОДОВ,
“O’zbekiston bunyodkori” мухбири.

Ҳозирда бу маҳаллаларда уй-жойларнинг том қисмини 
ёпиш, ички ҳамда ташқи қиёфасини ўзгартириш, атрофини 
девор билан ўраш каби ишлар бажариляпти. Дастур бўйича 
ушбу маҳаллалар танлангани бежиз эмас.  “Кўкдала” МФЙда 
4 857 нафар аҳоли истиқомат қилса, “Хўжаобод”да эса 3 200 
нафардан кўпроқ аҳоли яшайди. Юртимизда рўй бераётган 
янгиланишлар бу жойдагилар ҳаётига ҳам янгиликлар олиб 
кирмоқда.

Шу билан бирга, МТТлар, тиббиёт, аҳоли дам олиш мас-
канларида қурилиш ва таъмирлаш ишлари ҳам амалга оши-
рилмоқда. Хусусан, Дастур доирасида  8  та ижтимоий соҳа 
объектларини қуриш, реконструкция қилиш ва жорий таъ-
мирдан чиқариш учун  13,5 млрд сўм маблағ йўналтирилган. 
Жумладан, Кўкдала маҳалласи ҳудудидаги юқумли касаллик-
лар шифохонаси бўлимини таъмирлаш учун  2,0  млрд сўм, 
111-умумтаълим мактабига  2,690  млрд сўм,  44-умумтаълим 
мактабига 1,360 млрд сўм, 112-умумтаълим мактаби учун эса 
2,431 млрд сўм ва  6-МТТ учун  150 млн сўм маблағлар ажра-
тилган. 

Шунингдек, Хўжаобод маҳалласида “Гулистон” оилавий 
шифохонаси учун  1,2  млрд сўм,  140-умумтаълим мактаби-
га  3,368  млрд сўм маблағлар ажратилган бўлса,  “Хўжаобод” 
маҳалла фуқаролар йиғини маъмурий биносини таъмирлаш 
ва реконструкция қилиш учун эса 320 млн сўм ажратилиб, қу-
рилиш ишлари авжида боряпти. Қишлоқда электр энергияси 
билан боғлиқ масалалар ечимига ҳам эътибор қаратилган. 
Тармоқ корхоналари  722,7  млн сўм маблағ эвазига  17,5  км 
тармоқ,  13  та трансформатор ва  89  та таянч устунлар ўрна-
тиш ва алмаштириш ишларини бажаришяпти. Шунингдек, 
Дас тур доирасида ҳар икки маҳалла ҳудудини кесиб ўтувчи 
автомобиль ва ички йўлларини таъмирлаш борасида ҳам 
кенг кўламли ишлар олиб борилмоқда. 

Аҳолини тоза ичимлик суви билан таъминлаш мақсади-
да  32,3  километр ичимлик суви тармоғи қуриш ва  4  та сув 
иншоотларини янгидан қуриш мўлжалланган бўлиб,  9,747  
млрд сўм маблағ ажратилган. Фаровонликнинг муҳим мезо-
ни бўлган табиий газ таъминотини яхшилаш мақсадида эса 
Кўкдала маҳалласида 3,0 километр газ тармоқларини жорий 
таъмирлаш ҳамда  40  дона маиший газ баллони тарқатиш, 
маҳаллаларнинг марказий кўчаларида тунги ёритиш чироқла-
ри ўрнатиш ҳам режалаштирилган. Шу билан бир қаторда 1,7 
километр пиёдалар йўлакчалари қурилиши кўзда тутилган ва 
ҳозирги кунга келиб уларнинг  0,7  километри қурилди. Хўжа-
обод маҳалласида эса  0,8  километр пиёдалар йўлагидан ҳо-
зирги кунга келиб 0,6 километр қисми қурилиши ниҳоясига ет-
казилиб, қолган қисмининг қурилиш ишлари давом этмоқда.

Мазкур корхона “Қурувчи Кушон” МЧЖ томонидан барпо этиляпти. У Мустақил-
ликнинг  30  йиллиги байрами арафасида ишга тушади. Корхона  112  миллиард сўм 
маб лағ эвазига битказилмоқда. Унинг лойиҳа қуввати йилига  400 минг тонна маҳ-
сулот ишлаб чиқариш имконини беради. Янги корхонада 300 та иш ўрни яратилади.

Лойиҳалар 
қурилишига 
старт берилди
Зайлобиддин ЙИГИТАЛИЕВ,
“O‘zbekiston bunyodkori” мухбири.

Фарғона вилоятининг Тошлоқ 
туманидаги “Тараққиёт” кичик саноат 
зонасида янги инвестиция лойиҳалари 
қурилишига старт берилди. Мазкур 
жойда 2022-2023 йилларда амалга 
ошириладиган лойиҳалар 23 та бўлиб, 
умумий қиймати 3 296,6 миллиард 
сўмни ташкил этади. 

Тадбиркорлар ўз маблағлари, банк кредит-
лари, хорижий кредит линиялари ва инвести-
цияларини жалб қилиш орқали корхоналарни 
ишга тушириш орқали маҳсулот турини кўпай-
тириб, юзлаб қишлоқ ёшларини доимий иш 
билан таъминлашни мақсад қилишган. 

Қурилиш жараёнлари якунлангач, корхона-
ларда музлатгич, термос, электр ускуналари, 
пластмасса ип ва пакетлар каби халқ эҳтиёжи 
моллари, шунингдек, цемент ишлаб чиқариш 
ва мевани қайта ишлаш йўлга қўйилади.

Ёш тадбиркор Наргиза Абдуллаева ҳам 
чехиялик ҳамкорлари иштирокида бу ерда 
янги корхона ташкил қилиб, лойиҳа қиймати 
49 миллион АҚШ долларидан юқори бўлган 
инвестиция олиб киришни режалаштирган ва 
шу орқали тиббиёт дори воситаларини ишлаб 
чиқаришни йўлга қўймоқчи.

Ҳамдам ЖАББОРОВ,
Самарқанд вилояти қурилиш 
соҳасида ҳудудий назорат 
инспекцияси бошлиғи.

Бинокорлик соҳасининг сон ва си-
фат жиҳатидан ўзгаришига мукаммал 
қонунчилик базаси ва зарур меъёрий 
ҳужжатлар яратилгани катта турт-
ки бўлаётир. Бу борада қатор пудрат 
ташкилотлари хусусий мақомга ўтка-
зилиб, иқтисодий эркинлик берилга-
ни,  “Шаффоф қурилиш” тизими ҳаётга 
жорий этилаётгани ва бошқа омиллар 
самарасини беряпти.

Шундай шароитга қарамай ай-
римларнинг қонунбузарликка қўл 
ураётгани афсусланарли. Инспекция 
томонидан вилоятдаги объектларда 
аниқланган камчиликлар юзасидан 
ўтган йили масъулларга  200  дан зиёд 
ёзма кўрсатма юборилди. Шаҳарсоз-
лик талабларини бузган корхоналар 
раҳбар ва мансабдор шахсларининг 
айримлари суд томонидан маъмурий 
жавобгарликка тортилди. 

Жорий йилда ҳам ўрганишлар 
жараёнида бир қатор камчиликлар 

аниқланганини таъкидламоқчиман. 
Тадбиркорлар яратилган имкони-
ятларга қарамай, қурилишга рухсат 
берувчи ҳужжатларни тўлиқ расмий-
лаштирмасдан, шаҳарсозлик нормала-
рига риоя этмасдан иш юритишмоқда. 

Яқинда ўтказилган мониторингда 
Самарқанд шаҳрида  70  га яқин бино 
ва уй-жой қурилишида қонунбузилиш 
ҳолатларига дуч келинди. Уларнинг 
рўйхатини шакллантириб, вилоят про-
куратурасига тақдимнома тайёрлан-
ди. Уста Умар Жўрақулов, Садриддин 
Айний, Фирдавсий, Зарафшон, Ибн 
Сино каби марказий кўчаларда амалга 
оширилаётган ноқонуний ва сифатсиз 
ишлар ҳам назоратга олинди.  “Zamon  
sifat servis”, “Jahon kafolat stil”, “Sherzod 
building  system”,  “Samarkand  Plaza”,  
“Холмуродов Феруз қурувчи”,  “Олтин 
аср билдинг” каби МЧЖ ва қурилиш 
ташкилотлари ўз ишини тўғри бажар-
маётгани келгусида қатор муаммолар 
келтириб чиқармайди, деб ким кафо-
лат беради? 

Зеро, ҳар қандай қонунбузарликка 
қарши жазо борлигини, ҳалолликда 
ҳикмат кўплигини унутмаслик керак.

Бундан икки йил илгари Жалолид-
дин Мангуберди кўчаси бўйлаб оқадиган 
Шимолий Фарғона каналининг бир кило-
метр масофадаги қисмида сайилгоҳ бар-
по этилган эди. Шу кунларда эса мазкур 
сув йўлининг чап соҳилида ҳам ободон-
лаштириш ишлари бошлаб юборилди.

Ушбу ободонлаштириш тадбири 
Президентимиз Шавкат Мирзиёевнинг 
жорий йил  21  апрелдаги “Наманган 
вилоятида тадбиркорликни янада қўл-
лаб-қувватлаш ва муҳандислик-комму-
никация тармоқларини ривожлантириш 
чора-тадбирлари тўғрисида”ги қарори 
ижроси доирасида  амалга оширил-

моқда.  Ушбу ҳужжат ижроси учун вило-
ятга Тикланиш ва тараққиёт жамғарма-
си томонидан 30 миллион AҚШ доллари 
миқдоридаги кредит маблағи ажратили-
ши кўзда тутилган бўлиб, бу маблағнинг 
ярми шаҳарнинг марказлашган иссиқ-
лик тизимини қуриш ва реконструкция 
қилишга йўналтирилади.  10  миллион 
АҚШ доллари эса Янгиариқ, Шимолий 
Фарғона каналлари ва Намангансой 
қирғоқларини ободонлаштиришга сарф-
ланади. 

Шунингдек, шаҳарнинг қатор маҳал-
лаларида ички йўлларнинг эскирган 
қопламаси янгиланмоқда. Хусусан, 
Меҳнатобод маҳалласининг Баланд-
ариқ кўчасига асфальт ётқизилди, Ғунча 
маҳалласида эса ичимлик суви ва электр 
узатиш тармоқларини янгилашга кири-
шилди. Эски қувурлар ва таянчлар ал-
маштирилгач, маҳаллани шаҳар маркази 
билан боғлайдиган йўл асфальтланади.

Намангандан дараклар

Шаҳар янада 
кўркамлашади

Нуронийларга янги шифо маскани

Янги корхона ишга тушади

“Қурувчи Кушон” цемент 
ишлаб чиқаради

Ишсизларга 
ер ажратиб берилди

Нурбек АБДУЛЛАЕВ,
“O‘zbekiston bunyodkori” мухбири.

Кўча кейинги ўттиз-қирқ йилда  таъ-
мирланмагани учун абгор ҳолатга келди. 
Нафақат қатнов қисми, балки пиёдалар 
йўлкаси, ариқларнинг аҳволи ҳам талаб-
га жавоб бермай қолганди. Яқинда шу 
кўчани таъмирлаш учун ҳукумат томо-
нидан  15  миллион АҚШ доллари миқ-
дорида маблағ ажратилди. У биринчи 
навбатда ичимлик суви таъминотини ях-
шилашга йўналтирилади. Кўчанинг узун-
лиги 5,5 километрни ташкил этади. Айни 

вақтда оқава сув қувурлари ҳам янгила-
нади ва шундан сўнг йўлга асфальт бо-
силади.

 Шу  муносабат  билан ушбу лойиҳа-
ларнинг тақдимоти ўтказилди. Тадбир-
да вилоят ҳокими Шавкат Абдураззоқов 
иштирок этиб,   кўчани таъмирлаш юза-
сидан  долзарб вазифаларни  белгилаб 
берди. Асосий йўл ёпилиши муносаба-
ти билан атрофдаги ёндош кўчалардан 
транспорт қатнови учун  фойдаланиш 
зарурлиги таъкидланди.

Тадбир иштирокчилари бу  жойдаги 
Республика кардиология илмий-амалий 
маркази Ҳамза бўлими ўрнида барпо 
этиладиган боқувчисини йўқотган, як-
ка-ёлғиз нуроний беморларни даволаш 
маскани лойиҳаси билан ҳам танишди-
лар. Бу шифохонани барпо этиш учун 
давлат бюджетидан  14,7  миллиард сўм 
ажратилди.

Бу кўча Наманганнинг Сардоба  
даҳасидан бошланиб, Тошбулоқ 
ва Мингбулоқ йўналишида давом 
этади. У ёғи эса Ҳўқанди Латифга 
элтади.

Айни кунларда Наманган 
шаҳрини кесиб ўтган канал 
ва сойлар қирғоқларини 
ободонлаштириш бўйича қатор 
ишлар амалга оширилмоқда.

“Обод қишлоқ” дастури доирасида Чироқчи 
туманидаги “Кўкдала” ва “Хўжаобод” МФЙларида 
қурилиш-бунёдкорлик ишлари жадал олиб 
борилмоқда.

Халқимизнинг ҳар 
томонлама фаровон ҳаёт 
кечириши учун юртимизда 
кенг кўламли ислоҳотлар 
амалга оширилмоқда. Хусусан, 
“Темир дафтар”га киритилган, 
ижтимоий ҳимояга муҳтож 
оилаларга моддий ва маънавий 
кўмак бериб келиняпти.

Поп туманида аҳоли 
ўртасида камбағалликни 
қисқартириш бўйича 
изчил тадбирлар амалга 
оширилмоқда.

“Наманган” эркин иқтисодий зонасида яна бир корхона қурилиши 
бошланди. У “Chust poyabzal” МЧЖга қарашли фабрикадир.

Косонсой туманида бинокорлик материаллари ишлаб чиқарадиган 
корхоналар сони яна биттага кўпаяди. Қўқимбой қишлоғига яқин 
адирда қад кўтарган янги цемент заводида ускуналарни созлаш 
ишлари бошланди.

Бу ерда оёқ кийимлари, чарм хом 
ашёси ва материаллари ишлаб чиқари-
лади. Лойиҳанинг умумий қиймати  13,3  
миллион АҚШ долларини ташкил этади. 
Натижада  815 та янги иш ўрни яратила-

ди. Янги корхонанинг йиллик маҳсулот 
ишлаб чиқариш қуввати  10,6  миллион 
АҚШ доллари атрофида бўлади. Пойаб-
залларнинг камида ўттиз фоизи хорижга 
жўнатилади.

1-сектор ҳудудида  1  190  нафар кам таъмин-
ланган оилаларга  600  гектар ер ажратиб берил-
ди. Улар имкониятдан фойдаланиб, яхшигина да-
ромадга эга бўлишлари мумкин. Шу билан бирга 
эл дастурхонига сабзавот маҳсулотлари етказиб 
берилади.

Суратларда: таъмирлаш ишларидан лавҳалар.
Ҳотам МАМАДАЛИЕВ (ЎзА) олган суратлар.

Фарғонадан дараклар

Янги мажмуа қад рослайди

Фарғонада 
“Янги Ўзбекистон 
ёшлари, бирлашайлик!” 
шиори остида 
ўтказилган ёшлар 
фестивалида минглаб 
йигит-қизлар ўз 
истеъдодларини 
намойиш этишди.

Ёшлар ойлиги доирасида 
ўтказилган анжуманда вило-
ят марказидан тортиб чекка 
туман ва қишлоқларда ҳам 
кўплаб кўнгилочар тадбирлар 
ташкилланди. Унда Респуб-
ликамиздаги олий таълим 
муассасаларидан ташриф 
буюрган  130  дан ортиқ тала-
ба-ёшлар, олимлар, адиблар, 

таниқли санъаткорлар фаол 
иштирок этишди.

 Фарғона ва Қўқон шаҳри-
даги маданий тадбирлар шу-
нингдек,  “Депутат ва ёшлар” 
учрашуви,  “Ҳунармандлар 
марказлари”га уюштирилган 
саёҳатлар ёшларнинг ўзаро 
фикр алмашиш майдонига 
айланди.

Водилдаги истироҳат 
боғи, Риштон “Халқаро ҳу-
нармандлар маркази”да, шу-
нингдек, Марғилон шаҳрида 
ўтказилган очиқ мулоқотлар, 
Бувайда тумани марказида 
жойлашган Мегопаркдаги 
учрашув давомида иштирок-
чилар ўртасида юртимизда 
кечаётган ислоҳотлар, бунёд-

корлик жараёнлари ҳақида 
қизғин суҳбатлар бўлди. Рес-
публика Маънавият тарғибот 
маркази ва тегишли ҳамкор 
ташкилотлар томонидан маъ-
навият тарғиботчилари рағ-
батлантирилди.

Фестивалнинг эсда қолар-
ли маданий дастури Фарғона 
шаҳрида катта тантаналар 
билан ўтди. Ислом Каримов 
номидаги театрнинг очиқ 
майдонида 130 мингдан зиёд 
ёшлар иштирок этди ва мада-
ний дастур давомида фаол 
ёшлар тақдирланди. Мамла-
катимиздаги эл ардоғида бўл-
ган санъаткорларнинг чиқиш-
лари, куй-қўшиқлар барчага 
кўтаринкилик бахш этди.

Фарғона вилоятининг Учкўприк 
туманидаги “Бобошбек” МФЙ 
ҳудудидаги 15 гектар майдонда лойиҳа 
қиймати 15 миллион АҚШ долларга 
тенг енгил саноат маҳсулотлари 
ишлаб чиқариш, логистика ва савдо 
комплекси ташкил этилади. 

Жумладан, мазкур йирик ва замонавий 
енгил саноат мажмуасида 2 та логистика мар-

кази,  212  та ишлаб чиқариш цехлари,  336  та 
савдо дўкони,  560  та кичик савдо расталари-
ни қуриш ҳам кўзда тутилган. Бундан ташқари 
комплекс ҳудудида  2  500  ўринли ошхона,  150  
ўринли болалар боғчаси ҳамда  50  ўринли за-
монавий меҳмонхона ҳам қурилади. 

Комплекс фойдаланишга топширилиши би-
лан ишлаб чиқариш, савдо, хизмат кўрсатиш 
ва логистика йўналишларида 5 мингдан ортиқ 
янги иш ўрни яратилади.

Билимга чанқоқ ёшлар фестивали

Ислоҳотлар амалда “Қулписар” аҳлига 
қурилиш материаллари 
тарқатилди

Ҳалолликда ҳикмат кўп

Орзулари ушалган она ва қизнинг 
қувончи чексиз

Таъкидланганидек, бугун дав-
латимиз раҳбари ташаббуси би-
лан ҳаётга татбиқ этилган “Ёшлар 
дафтари”, “Аёллар дафтари” ҳамда 
“Темир дафтар” каби тизим на-
тижасида жойларда ижтимоий 
жиҳатдан қийин аҳволга тушиб 
қолган ёшлар, хотин-қизлар ва 
оилаларга эътибор ва ғамхўрлик 
кўрсатилмоқда, уларнинг турмуш 
шароитларини яхшилашга кўмак-
лашилмоқда. Ёшлар ҳамда хо-
тин-қизлар билан ишлаш тизимини 
янги даражага олиб чиқиш, уларни 
ижтимоий-ҳуқуқий ва психологик 
қўллаб-қувватлаш, касб-ҳунарга 
ўргатиш ва бандлигини таъмин-
лаш, уй-жойга эҳтиёжманд оила-

ларга кўмаклашиш ишлари изчил 
давом эттирилаётгани эътиборга 
молик. Тегишли мутасаддилар то-
монидан ушбу дафтарларга кири-
тилганларни дафтардан чиқариш 
учун зарур ишлар йўлга қўйил-
моқда.

27 ёшли Азиза ва унинг онаси 
Адолат опа ҳам кўп йиллар қийин 
аҳволда, нотурар жойда яшаб кун 
кечирди. Уй-жой қилиш ҳарака-
тида ўзларини ўққа-чўққа уриб, 
йиқилса ҳам ўзини дадил тутиб, 
ҳаёт қийинчиликларига парво қил-
масликка интилишди. Тикувчилик 
қилиб, буюртма орқали турли фар-
туклар, кепка ва бошқа турдаги 
маиший формалар тика бошлаш-
ди. Зангиота туманида деҳқончи-
лик ҳам қилиб кўришди, деҳқончи-

ликдан келган даромадни йиғиб, 
терак экишди. Аммо айрим ноин-
соф кимсалар тайёрга айёр бўлиб, 
ёлғиз она-қизнинг меҳнати билан 
кўкка бўй чўзган теракларни кесиб 
кетиб чув туширишди. Қўйинг-чи, 
она-қизнинг уй-жой учун қилган 
ҳаракатлари натижа бермади.

– Туман “Ёшлар дафтари”га ки-
ритилганимдан кейин кредит олиб, 
тикувчилик фаолиятимни йўлга 
қўйдим,  –  дейди Азиза биз билан 
суҳбатда. – Ушбу фаолиятим билан 
танишиш мақсадида келган теле-
видение вакиллари билан суҳбат-
да давлатимиз раҳбарига мурожа-
ат қилиб, биргина мақсадим  –  ўз 
уй-жойимизга эга бўлиш орзуим 
борлигини айтдим. Телевидение 
орқали ушбу мурожаатимни кўр-

ган Президентимиз буни бефарқ 
қолдирмади. Бугун Президенти-
мизнинг бизга совға қилган  3  хо-
нали хонадонини кўриб, жуда-жуда 
қувондик. Юртимизда инсон қадри 
баланд эканлигидан, бизга нисба-
тан эътибор ва ғамхўрликдан мин-
натдормиз.

Барча қулайликларга эга, за-
монавий, шинам хонадон Азиза ва 
Адолат опанинг кўп йиллик қийин-
чиликларини унутишга, бундан 
буёғига тинч-хотиржам, фаровон 
ҳаёт кечиришига хизмат қилади.

Бир пайтлар ушалмасдек ту-
йилган орзуларининг рўёбидан 
сармаст она-қизнинг қувончи чек-
сиз. Бу эса уларнинг келгусидаги 
тадбиркорлик фаолиятига янада 
рағбат беради.

1-бет

Жорий йилда Ўзбекистон тарихида 
биринчи маротаба 200 мегаваттли 

қуёш электр станцияси ишга 
туширилади. Навоий вилоятининг 
Кармана тумани 100 мегаваттли 

ва Самарқанд вилоятининг 
Нурота туманида 100 мегаваттли 

қуёш электр станциялари 
фойдаланишга топширилади”.

Обиджон ДИЛМУРОДОВ,
Энергетика вазирлиги 

матбуот хизмати мутахассиси.

ИСЛОҲОТ

“Ko‘chmas mulk xizmatlarini ko‘rsatish jamiyati” МЧЖ 
Жиззах вилояти филиали 

бошланғич баҳоси босқичма-босқич ошиб бориши тартибида ўтказиладиган 
очиқ аукцион савдога таклиф этади!

Савдога ТИФ Миллий банк АЖ Жиззах 
вилояти филиалининг  2021  йил  25  июндаги 
АБ-4133/17-буюртманомаси асосан қуйидаги 
мулк қўйилади: 

Жиззах шаҳри, Зилол маҳалласи, Нуробод 
кўчаси,  87-уйда жойлашган, умумий майдони 
– 1 300 квадрат метр, қурилиш ости майдони 
– 505,3 квадрат метр, фойдаланиш майдони – 
260,31 квадрат метр, яроқли ҳолдаги нотурар 
бино. Бошланғич баҳоси – 425 890 000 сўм.

Аукцион савдо  2021  йил  30  июль куни 
соат 15.00 дан бошлаб бўлиб ўтади. Аризалар  
расмий иш кунлари соат 10.00 дан 16.00 гача 
қабул қилинади  (13.00  дан  14.00  гача туш-
лик). 

Аризаларни қабул қилишнинг охирги муд-
дати: 2021 йил 29 июль куни соат 18.00 гача.

Қизиқиш билдирган талабгорлар мулк 
ҳақидаги маълумотлар билан Жиззах шаҳри, 
Заргарлик маҳалласи манзилида танишишла-
ри мумкин.

Мазкур бинолар  2021  йил  30  июль куни 
сотилмаган тақдирда такрорий савдолар 
2021 йил 6, 13, 20, 27 август ва 3, 10, 17 ва 24 
сентябрь кунлари юқоридаги манзилда соат 
15.00 дан бошлаб бўлиб ўтади

Такрорий савдолар учун буюртманома-
ларни қабул қилишнинг охирги муддати: сав-
додан бир кун олдин соат 18.00 гача. 

Савдога қўйилган бинолар билан тегишли 
банк вакили иштирокида бевосита жойига 
чиқиб танишиш мумкин.

Аукцион савдода қатнашиш учун буюрт-
манома билан биргаликда қуйидаги ҳужжат-
лар тақдим этилади:

– юридик шахслар  –  давлат рўйхатидан 
ўтказилгани тўғрисида гувоҳнома нусхаси, 
шунингдек, тўлиқ ваколатли вакилнинг аук-
ционда қатнашиши учун расмийлаштирилган 
ишончнома, унинг шахсини тасдиқловчи ҳуж-
жат нусхаси;

– жисмоний шахслар  –  паспорт ва СТИР-

нинг нусхаси аукционда вакил қатнашган 
тақдирда расмийлаштирилган ишончнома ва-
колатли вакил  шахсни тасдиқлайдиган ҳуж-
жатнинг нусхаси. 

Талабгорлар объект бошланғич баҳоси-
нинг  15  фоизидан кам бўлмаган миқдорда 
закалат пулини  “Туронбанк” АТБ Жиззах ви-
лояти филиалидаги қуйидаги ҳисоб рақамига 
тўлашлари шарт:  2020  8000  0053  3172  3012  
МФО 00982 СТИР 308 112 732.

Савдо ғолиби аукцион ўтказилган кундан 
бошлаб  10  (ўн) кун ичида сотувчи билан ол-
ди-сотди шартномасини тузиши лозим. Мулк-
лар учун тўловларни амалга ошириш муддати 
олди-сотди шартномаси тузилганда белгила-
нади.

Савдо ўтказиладиган манзил: Жиззах 
шаҳри, Заргарлик маҳалласи. 

Тел.: 91-941-68-07, 91-598-94-70.

940529 рақамли гувоҳнома.

“Тошкент минтақа” МЧЖ
бошланғич баҳоси ошиб бориши тартибида 

ўтказиладиган ёпиқ аукцион савдога белгиланган 
тартибда таклифномалари мавжуд бўлган 

иштирокчиларни таклиф этади!
Савдога Бектемир тумани дезинфек-

ция станциясининг  2021  йил  21  июндаги 
25-сонли буюртманомасига асосан, Тошкент 
шаҳри, Бектемир тумани,  “Водник” даҳаси, 
Роҳат кўчаси,  1-уй манзилида сақланаётган 
қуйидаги мулк қўйилади:

1997 йилда ишлаб чиқарилган, давлат 
рақами  01  086  FBA  бўлган “Дамас” русумли 
автотранспорт воситаси. Бошланғич баҳоси 
– 6 918 616 сўм. 

Аукцион савдо  2021  йил  21  июль куни 
соат 11.00 дан бошлаб бўлиб ўтади. Аризалар 
расмий иш кунлари соат 10.00 дан 16.00 гача 
қабул қилинади  (13.00  дан  14.00  гача туш-
лик). Аризаларни қабул қилишнинг охирги 
муддати: аукцион савдо бўлиб ўтишидан бир 
кун аввал соат 16.00 гача.

Автотранспорт воситаси  2021  йил  21  
июль куни сотилмаган тақдирда, такрорий 

савдолар  2021  йил  28  июль,  4  август кунла-
ри соат  11.00  дан бошлаб ўтказилади. Ари-
заларни қабул қилишнинг охирги муддати: 
аукцион савдо бўлиб ўтишидан бир кун аввал 
тўхтатилади. 

Савдо ғолибига 5 банк кун ичида сотувчи 
билан олди-сотди шартномаси тузиш мажбу-
рияти юклатилади. 

Талабгорлар мулк бошланғич баҳосининг 
10 фоизидан кам бўлмаган миқдорда зака-
лат пулини  “Капиталбанк” АЖдаги қуйидаги 
ҳисоб рақамга ўтказишлари шарт: 2020 8000 
4053 6301 3002 МФО 01136 СТИР 308 305 364. 

Аукцион савдо ўтказиладиган манзил: 
Тошкент шаҳри, Миробод тумани, Матбуотчи-
лар кўчаси, 32-уй. 

Тел.: 71-233-28-52, 90-971-20-00, 97-155-08-21. 

965941 рақамли гувоҳнома.

Насиба ЗИЁДУЛЛАЕВА,
ЎзА мухбири.

Интернет манбаларига кўра,  2050  йилда жаҳон 
аҳолиси сони 9,8 миллиардга етади. Бундай демогра-
фик ўсиш барча тизим, жумладан, энергетика соҳа-
сида ҳам ечим излаш масаласини қўяди. Қазилма 
энергия манбалари чекланган давлатларда қайта 
тикланувчи энергиядан фойдаланиш ана шундай му-
аммолар ечими бўлиб хизмат қилади.

Мисол учун, қуёшдан энергия олиш табиий бой-
ликларни асрашга, инсоният эҳтиёжини қондиришда 
муҳим манба ҳисобланади.

Ўзбекистон Республикаси Фанлар академияси 
Ион-плазма ва лазер технологиялари институти катта 
илмий ходими, физика-математика фанлари бўйича 
фалсафа доктори Рустам Ашуровнинг маълум қили-
шича, қуёшдан келаётган радиациянинг сайёрамизга 
тушадиган энергия миқдори ўртача  1.3-1.4  кВт/м2ни 
ташкил этади.

– Атмосферадан космосга қайтиб кетадиган ра-
диация миқдорини ҳисобга олмасак, ер юзасига ўр-
тача 1 кВт/м2 энергия тўғри келади, – деди Р. Ашуров. 
– Бу энергия сайёрамизнинг айни дамдаги энергия 
эҳтиёжидан  9  минг маротаба кўпдир. Шу сабабли, 
янги қўшилаётган энергия қуввати анъанавий энер-
гия эмас, балки қайта тикланувчи манбалар ҳисоби-
дан амалга оширилмоқда. IRENA халқаро ташкилоти 
ҳисобот қилишича,  2019 йили глобал энергия ишлаб 
чиқаришда 248,6 ГВт қўшимча қувват қўшилган. Шун-
дан 179 ГВт қувват қайта тикланувчи энергия манба-
лари ҳисобига тўғри келади. Бу жаҳон бўйлаб умумий 
қўшилган энергиянинг  72  фоизи деганидир. Ва шун-
дан  90  фоизи  –  қуёш ва шамол энергияси. Хусусан, 
қуёш энергия си  2019  йилда  97  ГВт қувватга ортган. 
Сўнгги 10 йилликда қўшилиб бораётган қайта тикла-
нувчи энергия манбаларининг турлар бўйича улуши 
эволюциясини қарайдиган бўлсак, қуёш энергетика-
си қўшилаётган энергия қувватида энг тез ўсаётган 
қайта тикланувчи энергия саналади. Бунга асосий 
сабаб сифатида қуёш энергетикаси қурилмалари-
нинг кичик масштабда ҳам рентабелли бўла олиши 
ва соҳага технологик инновациялар доимий татбиқ 
қилинишини кўрсатиш мумкин.

Ўзбекистон Республикаси Президентининг  2019  
йил 22 августдаги “Иқтисодиёт тармоқлари ва ижти-
моий соҳанинг энергия самарадорлигини ошириш, 
энергия тежовчи технологияларни жорий этиш ва 
қайта тикланувчи энергия манбаларини ривожланти-
ришнинг тезкор чора-тадбирлари тўғрисида”ги қаро-
ри мамлакатимизда мазкур йўналишни ривожланти-
ришда муҳим ҳуқуқий асос бўлиб хизмат қилмоқда.

Ушбу талаблар асосида Ўзбекистон Республика-
си Энергетика вазирлиги томонидан ишлаб чиқил-
ган қайта тикланувчи энергия манбалари салмоғини 
2030 йилгача 25–30 фоизгача ошириши стратегик ре-
жаси ишлаб чиқилди.

Келинг, аввало, қайта тикланувчи энергия ман-
балари нималардан иборат эканига тўхталайлик. 
Атроф-муҳитда табиий ҳолда қайта тикланувчи қуёш, 
шамол энергияси, ер ҳарорати, сув оқимларининг 
табиий ҳаракати ва биомасса энергияси ушбу ман-
баларга киради. Кейинги пайтда қуёш энергиясидан 
фойдаланиш самарали натижалар бераётгани туфай-
ли кўпгина мамлакатларда қуёш электр станциялари-
ни қуришга ҳаракат қилинаётгани фикримиз исботи-
дир.

Вазирлик томонидан ишлаб чиқилган стратегик 
режага кўра, қайта тикланувчи энергия ҳиссасини 
ошириш мақсадида мамлакатимизда бир қатор ин-
вестиция лойиҳаларини амалга ошириш ишлари бош-
ланган.

Энергетика вазирлиги тизимида фаолият юрита-
ётган “Ўзбекистон миллий электр тармоқлари” акция-
дорлик жамияти аҳоли, ижтимоий соҳа объектлари, 
йирик саноат корхоналари ва ўрта ва кичик бизнес 
вакилларни сифатли электр энергияси билан таъмин-
лашнинг ишончлилигини оширишга қаратилган лойи-

ҳалаштириш-ҳужжатлаштириш, қурилиш-монтаж иш-
ларини амалга ошириш билан шуғулланади. Мазкур 
жамиятнинг қайта тикланувчи энергия манбаси, хусу-
сан, қуёш электр станциялари лойиҳаларини амали-
ётга татбиқ этишда алоҳида ўрни бор.

Юртимизда “яшил энергия”га доир инвестицион 
лойиҳалар ҳақида тўхталадиган бўлсак, Навоий ви-
лояти Карманада 100 мегаватт қувватли қуёш электр 
станциясини қуриш лойиҳаси илк қадамдир. Халқаро 
молия корпорациясининг техник кўмагида “Навоий 
вилоятининг Кармана туманида қуввати 100 МВт бўл-
ган қуёш электр станциясини қуриш” бўйича ўтказил-
ган халқаро тендерда Бирлашган Араб Амирликла-
рининг  “Abu  Dhabi  Future  Energy  Company  –  Masdar”  
компанияси, ғолиб деб топилди. Мазкур электр стан-
ция республикамизда давлат-хусусий шерик тамойи-
ли асосида ишга тушириладиган илк лойиҳа.

– 2019 йил 8 ноябрь куни “Abu Dhabi Future Energy 
Company  –  Masdar”  компанияси “Ўзбекистон МЭТ” 
АЖ билан “Электр энергиясини сотиб олиш” ҳамда 
Инвестициялар ва ташқи савдо вазирлиги билан 
“Инвестиция” келишувларини имзолади,  –  деди “Ўз-
бекистон миллий электр тармоқлари” акциядорлик 
жамияти бошқарув раисининг матбуот котиби  –  ах-
борот сиёсати масалалари бўйича маслаҳатчи Улуғ-
бек Урунов. – Бунинг асносида “Nur Navoi solar” МЧЖ 
ҲК лойиҳа компанияси ташкил қилинди. Лойиҳанинг 
қиймати  110 миллион долларга тенг бўлиб  100 фоиз 
тўғридан-тўғри инвестициялар ҳисобига амалга оши-
рилади. Электр станцияда йилига 260 миллион кВт/с 
электр энергияси ишлаб чиқарилиши кутилмоқда. 
Ускуна ва технологиялар Хитой Халқ Республика-
сининг  5  та йирик компанияси  (JA  Solar,  Trina  Solar,  
Huawei,  Xian  XD  Transformer,  CHINT  Electric)  томони-
дан Ўзбекистон Республикасига келтирилган. Бош 
пудратчи Хитой Халқ Республикасининг  “SEPCO  III”  
компанияси қурилиш майдонидаги барча ишлар-
ни якунламоқда.  2021  йилнинг июль ойида тўлиқ 
ишга туширилиши мўлжалланган қуёш фотоэлектр 
станция си Навоий вилояти аҳолисининг электр таъ-
минотини яхшилаш, йирик саноат корхоналари, ўрта 
ва кичик бизнес вакилларининг ишлаб чиқариш ҳаж-
мини оширишга хизмат қилади.

Президентимизнинг 2019 йил 22 августдаги қаро-
ри билан қайта тикланувчи энергия манбаларининг 
қурилмаларини ишлаб чиқарувчилар давлат рўйхати-
дан ўтказилган санадан эътиборан беш йил муддатга 
солиқнинг барча турларини тўлашдан, қайта тикла-
нувчи энергия манбалари қурилмаларини ўрнатган-
лик учун улар фойдаланишга топширилган пайтдан 
эътиборан 10 йил муддатга мол-мулк солиғини ҳамда 
ушбу қурилмалар билан банд бўлган участкалар бў-
йича ер солиғини тўлашдан озод этилиши назарда 
тутилган. Шу билан бирга, бу борада бир қатор ком-
пенсация ва имтиёзлар берилган.

Албатта, бундай қулайликлар қуёш электр станция-
ларини қуриш ва ускуналарни ишлаб чиқарувчиларни 
ҳар томонлама қўллаб-қувватлашга қаратилган. Илк 
бор уларнинг ташаббусларини ҳуқуқий жиҳатдан дав-
лат томонидан кафолатлаши билан боғлиқдир.

Бугунги кунда Самарқанд вилоятининг Нуробод 
туманида давлат-хусусий шерик тамойили асосида 
100 МВт қувватли қуёш фотоэлектр станциясини қу-
риш ишлари бошланган. Лойиҳани амалга ошириш 
учун олиб борилган тўғридан-тўғри музокаралар на-

тижасида 2019 йил 13 сентябрда Франциянинг “Total 
Eren  SA”  компанияси “Ўзбекистон МЭТ” АЖ билан 
“Электр энергиясини сотиб олиш” ҳамда Инвестиция-
лар ва ташқи савдо вазирлиги билан инвестиция 
келишувларини имзолади. Лойиҳа доирасида  “Tutli  
solar” МЧЖ ҲК лойиҳа компанияси ташкил этилди.

“Ўзбекистон МЭТ” акциядорлик жамияти Мус-
тақил электр энергиясини ишлаб чиқаруви корхона-
лар билан ишлаш бўлими бошлиғи Акмал Аббосов 
маълумот берганидек,  2020  йил  7  январда мазкур 
лойиҳага тааллуқли “Атроф-муҳитга таъсири тўғриси-
да ҳисобот” ишлаб чиқилиб, Давлат экология қўмита-
сининг экологик экспертиза бўйича ижобий хулоса-
си олинди. Халқаро стандартларга мос тайёрланган 
ҳужжатлар асосида 2021 йил 10 майда лойиҳани мо-
лиялаштирувчи кредиторлар билан (ЕТТБ, ЕИБ, Про-
парко) келишувлар имзоланди.

– Самарқанд вилоятида қуввати  100 МВт бўлган 
фотоэлектрик станцияни қуриш ҳам галдаги лойиҳа 
бўлиб, унинг умумий қиймати 100 миллион долларга 
тенгдир,  –  деди Акмал Аббосов.  –  Лойиҳа инвестор 
томонидан тўғридан-тўғри молиялаштирилиши на-
зарда тутилган.  2020  йилнинг март ойида  “Metka”  
(Греция) компанияси бош пудратчи этиб танланди. 
Ҳозир  “Metka”  компанияси электр станциянинг уму-
мий, электротехник ва механик жиҳозларини ўрна-
тиш ишларини олиб бормоқда.  2021  йил октябрь 
ойида илк генерация қуввати ягона электр-тармоққа 
узатилади. Мазкур қуёш электр станцияси  2021 йил-
нинг тўртинчи чорагида фойдаланишга топширилади.

Бу ишлар давомийлигида давлат-хусусий шерик-
лик тамойили асосида Сурхондарё вилоятининг 
 Шеробод, Самарқанд вилоятининг Каттақўрғон ва 
Жиззах вилоятининг Ғаллаорол туманларида қуёш 
электр станцияларини қуриш ҳаракатлари бошланган.

2020 йил  I  чорагида Осиё тараққиёт банкининг 
техник кўмагида Сурхондарё вилоятининг Шеробод 
туманида қуввати 200 МВтдан кам бўлмаган қуёш фо-
тоэлектр станциясини қуриш ва Халқаро молия кор-
порациясининг техник кўмагида Самарқанд вилояти-
нинг Каттақўрғон тумани ҳамда Жиззах вилоятининг 
Ғаллаорол туманида ҳар бирининг қуввати  200 МВт-
дан кам бўлмаган қуёш фотоэлектр станцияларини 
қуриш учун потенциал компаниялар ўртасида танлов 
эълон қилинди.  2021  йилнинг май ойи натижалари-
га кўра, яна Бирлашган Араб Амирликларининг  “Abu  
Dhabi  Future  Energy  Company  –  Masdar”  компанияси, 
ғолиб деб топилди.

Ўз-ўзидан савол туғилади: бу лойиҳалар амал-
га ошгач, мамлакатимизда ишлаб чиқарилаётган 
электр энергиясининг қанча қисми қуёш электр стан-
циялари ҳиссасига тўғри келади?

Юқорида таъкидлаб ўтилган лойиҳалар  8  фоиз 
электр манбасини ишлаб чиқариш имконини беради. 
Яна бу борада режалаштирилаётган лойиҳалар са-
баб қуёш электр станцияларининг ҳиссаси 2025 йил-
га қадар  2350 МВт ва  2030 йилга қадар  5000 МВтни 
ташкил этади. Бунда умумий ишлаб чиқариладиган 
электр энергиясининг 20 ҳамда 25 дан ортиқроғи ай-
нан қуёш электр станциялари улушига тўғри келади.

– Жорий йилда Ўзбекистон тарихида биринчи ма-
ротаба  200 мегаваттли қуёш электр станцияси ишга 
туширилади,  –  деди Энергетика вазирлиги матбуот 
хизмати мутахассиси Обиджон Дилмуродов. – Наво-
ий вилоятининг Кармана тумани  100  мегаваттли ва 
Самарқанд вилоятининг Нурота туманида  100  мега-
ваттли қуёш электр станциялари фойдаланишга топ-
ширилади. Буни қуйидагича изоҳлаш мумкин: ишлаб 
чиқарилган  200  МВт электр энергияси ўртача ўнта 
туманни электр энергия билан таъминлаб беради. 
Навоий, Самарқанд, Сурхондарё ва Жиззах вилоят-
ларида бешта лойиҳаларнинг электр энергия ишлаб 
чиқариш ҳиссаси 8 фоизни ташкил этади.

Хулоса ўрнида айтиш жоизки, ушбу лойиҳалар 
мамлакатимизда “яшил энергия” салмоғини юксал-
тиришга қўйилган илк саъй-ҳаракатлар ҳисоблана-
ди. Муҳими, қуёш энергетикаси ишлаб чиқарилган 
энергия нархи бўйича анъанавий энергетика билан 
рақобатбардош бўлишга эришгани мамлакатимизда 
муқобил энергетика, хусусан, қуёш электр станция-
ларини ҳам жорий этишга янада ишонч ярата олди. 
Муқобил энергетика, хусусан, қуёш фотоэлектрик 
тизимларини амалиётга татбиқ этиш энергия сама-
радорлиги маданиятининг шаклланиши ва маиший 
ҳаётда тежамкор техника-технологиялар оммалашу-
вида муҳим қадамдир.

Қарор ва ижро

Мамлакатимизда ишлаб чиқарилаётган 
электр энергиясининг қарийб 
85-90 фоизи кўмир, табиий газ ва бошқа 
нефть маҳсулотлари ҳиссасига тўғри 
келади. Бунда “Яшил энергия”нинг улуши 
10-14 фоиздир.

АОКА томонидан 
“Шаҳидлар хотираси” 
майдонида амалга 
оширилаётган қурилиш-
ободонлаштириш ишлари 
билан таништириш 
мақсадида ОАВ вакиллари 
учун пресс-тур уюштирилди. 
Алишер Навоий номидаги 
Давлат адабиёт музейида 
соҳа мутахассисларининг  
маълумотлари билан 
танишган пресс-тур 
қатнашчиларига қурилиш 
майдонига ҳам бориб, 
жараённи кузатиш имкони 
яратилди.

Райҳона ХЎЖАЕВА,
“O‘zbekiston bunyodkori” 
мухбири.

Қурилиш ҳудудига кирар-кир-
мас чанг-тўзон, ишчиларнинг 
ғала-ғовури ва техникаларнинг 
шовқини қулоқни қоматга кел-
тираётганига гувоҳ бўлдик. Тўрт 
томонда қурилиш-таъмирлаш 
ишлари жадаллик билан давом 
этмоқда. Дарҳақиқат,  20  йиллик 
муддат бу масканга ҳам ўз таъси-
рини ўтказмай қолмабди. Хусусан, 
ёдгорлик мажмуаси ҳудудида жой-
лашган “Қатағон қурбонлари хоти-
раси” давлат музейи жуда ихчам 
қилиб қурилгани сабабли, бу ерда-
ги экспозицияларни кенгайтириш-
нинг имкони йўқ. Шу боис, қатағон 
қурбонлари ҳақида тўпланган 
кўплаб ноёб экспонатлар йиллар 
давомида назардан четда қолиб 
келмоқда. 

– Музей биносига ташқи эшик-
дан тўғридан-тўғри кирилгани учун 
қишда совуқ, ёзда иссиқ ҳаво ич-
карига уриб, экспонатларга анчаги-
на зарар етказди, – деди муассаса 
директори Бахтиёр Ҳасанов.  –  Бу-
нинг устига, ёғингарчилик мавсум-
ларида тез-тез бинонинг томидан 
чакки ўтиб, экспонатларни асраш 

учун ходимлар билан биргаликда 
сувларни кўзимизда ёш билан та-
шиганимизни умрбод унутолма-
сак керак.  2002  йилда ўрнатилган 
ускуна ва жиҳозлар эскириб, бу-
гунги талабларга жавоб бермай 
қолган. Жой етарли бўлмагани 
сабабли архив ва фондлар, илмий 
ва маъмурий ходимлар ҳозирга-
ча шаҳарнинг бошқа чеккасида, 
ижарада фаолият юритишмоқда. 
Реконструкция ишлари бошлангач, 

энг кўп қувонган биз бўлдик. Энди 
музейга айвон орқали кирилиб, 
сўнгра залларга ўтилади. Айниқ-
са,  “Шаҳидлар хотираси” ёдгорлик 
мажмуасида касса, кийим ечиш 
хоналари йўқлиги, ҳудудда зиёрат-
чилар учун дам оладиган жойлар, 
ўриндиқлар, жамоат ҳожатхонаси 
мавжуд эмаслиги ҳам кўплаб ноқу-
лайликларни келтириб чиқарарди. 

Улкан ҳажмдаги реконструкция 
ишларидан сўнг бу ерда қатағон 
қурбонларининг исм-шарифлари 
акс эттирилган рамзий китоб бар-
по этилиши режалаштирилмоқда. 
Музей биноси ва рамзий ротонда 
реконструкция қилиниб, музей-
нинг моддий-техника базасини 
мустаҳкамлаш чора-тадбирлари 
амалга оширилади. Мажмуа ҳуду-
дида музей фонди ва илмий ходим-
лари учун алоҳида хизмат биноси 
қурилади. Унинг таркибида  200  
ўринли мажлислар зали ҳам бўлиб, 
унда қатағон қурбонларини хотир-
лаш кечалари ўтказилиши кўзда 
тутилган.  

Айни пайтда “Шаҳидлар хотира-
си” ёдгорлик мажмуаси ҳудудидаги 
қурилиш-таъмирлаш ва жиҳозлаш 
ишларини қисқа муддатда, сифат-
ли амалга ошириш бўйича зарур 
чоралар кўрилмоқда. Мажмуа ҳу-
дудидаги объектларни лойиҳалаш, 
қуриш ва жиҳозлашнинг бирин-
чи босқичи учун Тошкент шаҳар 
маҳаллий бюджетидан  20  млрд 
сўм ажратилган. 

Жамоатчиликнинг фикр-му-
лоҳазаларини инобатга олган ҳол-
да, дастлабки лойиҳа-смета ҳуж-
жатлари қайта кўриб чиқилиб, бир 
қатор қурилишлардан воз кечил-
ган. Натижада сарф-харажатларни 
ҳам сезиларли даражада камайти-
ришга эришилади. Бу эса, ўз навба-
тида, юқоридаги маблағ ҳисобидан 
кейинги босқичдаги ишларни ҳам 
амалга ошириш имконини бериши 
мумкин.

Пресс-турда қатнашган Тош-
кент шаҳар ҳокими ўринбосари 

Фурқат Маҳмудхўжаевнинг таъ-
кидлашича, мажмуа қурилишини 
амалга ошириш учун бир қарич ҳам 
ер майдони сотилгани йўқ. Айниқ-
са, “Шаҳидлар хотираси” мажмуаси 
ҳудудига кирадиган майдонларни 
сотиш ҳақида гап-сўз ҳам бўлиши 
мумкин эмас. Мажмуадаги қури-
лиш ва реконструкция ишлари 
тўла-тўкис амалдаги қонунчилик 
талаблари асосида олиб борилиши 
қатъий назоратга олинган.

“Шаҳидлар хотираси”
мажмуаси 

кўркам қиёфага кирмоқдаМУҚОБИЛ ЭНЕРГЕТИКА
тизимларини амалиётга татбиқ этиш – 
табиий бойликларни асрашда муҳим манба

Июнь ойининг охирги кунларида 
таваллуд айёмларини нишонлаётган

Таваллуд 
айёмингиз
муборак бўлсин!

Ўзбекистон Республикаси Қурилиш ва-
зирлиги хона хизматлари фарроши Феруза 
 Зоирова, Қурилиш соҳасида назорат инспек-
цияси ахборот-коммуникация технологиялар-
ни жорий этиш бўлим бошлиғи  Ҳикматулла 
Маҳмудов,

Андижон вилояти Пахтаобод тумани қури-
лиш бўлими Объектларни жойлаштириш ва 
бош режаларни амалга ошириш масалалари 
бўйича архитектор Жаҳонгир Мамажонов, 
Улуғнор тумани қурилиш бўлими бош лиғи  –  
бош архитектор Улуғбек Эргашев, 

Жиззах вилояти Қурилиш соҳасида ҳуду-
дий назорат инспекцияси етакчи инспектори 
Акбар Абдуразаков, 

Қашқадарё вилояти қурилиш бош бошқар-
маси бош ҳисобчиси  Нуриддин Баҳромов, 

Самарқанд вилояти Оқдарё тумани қу-
рилиш бўлими бош мутахассиси Бахтиёр 
 Темиров,

Тошкент вилояти Бекобод шаҳар қурилиш 
бўлими Объектларни жойлаштириш ва бош ре-
жаларни амалга ошириш масалалари бўйича 
архитектор Ғофуржон Бегматов, “Шаҳарсозлик 
ҳужжатлари экспертизаси” ДУК Тошкент ви-
лояти филиали қоровули Саъдулла Мухсимов, 

Тошкент шаҳар Қурилиш соҳасида ҳуду-
дий назорат инспекцияси Қурилиш-монтаж 
ишлари устидан назорат бўлими бош инс-
пектор  Жамшид Илхамов, инспектор Илёс 
 Абдурахимов,

Фарғона вилояти қурилиш бош бошқарма-
си бўлим бошлиғи Хумоюн Мирзаев, 

Хоразм вилояти Хива шаҳар қурилиш бўли-
ми бошлиғи  – туман бош архитектори Фаррух 
Машариповларни таваллуд куни билан чин 
дилдан муборакбод этамиз.

Уларга сиҳат-саломатлик, узоқ умр, 
оилавий хотиржамлик, файз-барака, 

мустаҳкам соғлиқ тилаймиз!

Райҳона ХЎЖАЕВА,
“O’zbekiston bunyodkori” мухбири.

Хабарингиз бор,  2019  йилда Прези-
дентимиз қарори асосида Инновацион 
ривожланиш ва Қурилиш вазирлиги, 
“Ўзстандарт” агентлиги ҳамда “Ўзса-
ноатқурилишматериаллари” уюшмаси 
таркибидаги ташкилотлар ва муассаса-
ларнинг илмий салоҳиятга эга тажриба-
ли мутахассисларидан иборат Қурилиш 
материаллари саноати илмий техника-
вий кенгаши фаолияти йўлга қўйилган 
эди. Унинг раиси Инновацион ривожла-
ниш вазири, академик И. Абдураҳмонов 
ҳамда  25  нафар профессор, фан док-
тори ва фан номзодлари кенгаш аъзо-
ларини ташкил этади.

Кенгашга замонавий инновацион 
ишланмаларни ҳисобга олган ҳолда 
қурилиш меъёрлари ва қоидаларини 
такомиллаштириш, қурилиш матери-
алларини тезкорлик билан амалиётга 
қўлланилишини таъминлаш, янги тур-
даги материаллар ишлаб чиқаришга 
қаратилган илмий-техникавий, инно-
вацион ҳамда  “start-up”  лойиҳаларни 
қўриб чиқиш, экспертизадан ўтказиш 
ҳамда уларни саралаб, хулосалар чиқа-
риш вазифалари белгилаб берилган. 
Шунингдек, кенгаш илғор хорижий таж-
рибалар ва технологик жараёнларни 
ҳар томонлама ўрганиш, истиқболли 
стартап-лойиҳаларни танлаш ҳамда 
қўллаб-қувватлаш, олий таълим муас-
сасаларининг илмий-инновацион са-
лоҳиятидан кенг фойдаланиш орқали 
янги турдаги қурилиш материалларини 
яратишга қаратилган мақсадли дас-
турларни шакллантириш вазифаларини 
ҳам бажармоқда. 

– Жорий йилнинг шу кунигача Кен-
гашга 41 та илмий лойиҳа келиб тушди, 
– дейди “ЎзқурилишматериалЛИТИ” 
МЧЖ илмий-тадқиқот ва инжиниринг 
маркази директори, кенгаш илмий ко-
тиби Саидаҳмат Раззоқов.  –  Улар бел-
гиланган тартибда экспертлар (ҳар бир 
лойиҳага  2  тадан эксперт) томонидан 
кўриб чиқилиб, 28 таси қониқарли балл 
олди. Синовдан ўтган лойиҳалардан 10 
таси Кенгаш қарори билан молиялашти-
ришга тавсия этилди. Бундан ташқари, 
Кенгаш қарорига кўра, лойиҳа қиймати 
14,1 млрд сўм бўлган 10 турдаги иннова-
цион қурилиш материалларини (саноат 
чиқиндиси ҳисобланган золошлакдан 
золобетон ишлаб чиқариш, азбозурит-
дан асбестни саралаб олиш, модифика-
цияланган серобетон ишлаб чиқариш 
ва ҳ.к.) молиялаштириш тавсия этилди. 

Тавсия қилинган 10 турдаги иннова-
цион қурилиш материаллари қуйидаги-
лар:

1. Маҳаллий, табиий ва иккиламчи 
ресурслар асосида юқори сифатга эга 
клинкерли цемент ишлаб чиқариш ва 
олиш, инновацион технологияни жорий 
этиш орқали бетон ишлаб чиқарилиши-
да юқори самарадор минераллардан 

(ФМҚ) фойдаланиш ва цемент сарфини 
тежаш, мустаҳкамлигини, кимёвий, муз 
агрессиясига чидамлилигини ошириш, 
суперпластификаторлар орқали бетон 
қоришмаси ҳаракатчанлигини сақла-
ган ҳолда сувга бўлган эҳтиёжини 20-30 
фоиз  камайтиришига эришилади.

2. Азбозурит ичидан асбестни сара-
лаб олиш технологияси ва унинг иқтисо-
дий самарадорлиги. Бу мамлакатимиз-
га кириб келаётган асбест миқдорини 
камайтириш, шифер таннархини пасай-
тириш, Оҳангарон, Қувасой, Бекобод 
ва Ангрен зонасида тўпланиб қолган 
2 миллион тонна миқдорда азбозурит 
чиқиндисини қайта ишлаб, тоннасидан 
15 фоизгача асбест моддасини ажра-
тиб олишга имкон беради. Қолаверса, 
дастлабки ҳисоб-китоблар натижасида 
асбест импортидан 40 млн. АҚШ долла-
ри миқдорида маблағ иқтисод қилини-
ши мумкин. 

3. Иссиқлик электростанциялари-
нинг техноген чиқиндилари (золошлак)-
дан фойдаланиб, янги инновацион қури-
лиш материали  –  золобетон блоклари 
ишлаб чиқариш. Республикамиздаги 
иссиқлик электр станцияларида тўпла-
ниб қолган саноат чиқиндиларининг 

атроф-муҳитга таъсирини камайтириш, 
арзон золобетон блоклари ишлаб чиқа-
риш ҳисобига табиий газ сарфини ка-
майтиришга эришилади.

4. Маҳаллий хомашё асосидаги энер-
гия ва ресурс сарфини камайтирадиган, 
куйдирилмасдан олинадиган боғловчи 
материаллар. Маҳаллий саноат чиқин-
дилари ва минерал ресурс лардан фой-
даланиб, мустаҳкамлиги  100  дан  1000  
гача бўлган кенг спектр ли куйдирил-
масдан олинадиган ишқорли боғлов-
чилар технологиясини яратиш нати-
жасида экологияни тозалаш, энергия 
сарфи ҳамда импортни камайтиришга 
эришилади.  1  тонна куйдирилмасдан 
олинадиган ишқорий боғловчиларни 
ишлаб чиқаришда портландцементга 
нисбатан эквивалент ёқилғи сарфи 110-
160 кг, энергия сарфи 80 кВт/соатга ка-
майтирилиши мумкин. 

5. Автомобиль йўллари қурилишида 
қўллаш учун маҳаллий хомашё асосида 
модификацияланган серобетон ишлаб 
чиқариш. Нефть ва газни қайта ишлаш 
ҳамда рангли металлургия саноатида 
ҳосил бўлган олтингугурт чиқиндила-
ридан фойдаланиб, юқори мустаҳкам-
ликка эга олтингугуртли йўл қопламаси 

технологияси яратилади. Шунингдек, 
цементли бетонда сиқилиш бўйича мус-
таҳкамлик  20-40  МПа (Мега паскаль), 
серобетонда  85-102  МПа (Мега пас-
каль), цементли бетон мустаҳкамлиги 
2-4 МПа (Мега пас каль), серобетоннинг 
мустаҳкамлиги  13-22  МПа (Мега пас-
каль), цементли бетоннинг юқори мус-
таҳкамликка эришиши  28  кунда, серо-
бетонда эса 1-1.2 соатни ташкил этади. 
Бу орқали энергия сарфи ҳамда меҳнат 
ресурс ларини сезиларли даражада ка-
майтиришга эришилади.

6. Иссиқлик электростанциялари-
нинг техноген чиқиндиларидан янги 
инновацион лойиҳа  –  том қопламала-
рини (шифер) ишлаб чиқаришни жорий 
қилиш. Иссиқлик электр станциялари-
да мавжуд  50  миллион тоннадан ор-
тиқ кўмир қолдиқларини қайта ишлаш 
орқали мамлакатимизда экологик 
муҳитнинг яхшиланиши ва том ёпиш 
қопламасига ишлатиладиган хом ашёни 
иқтисод қилишга эришилади.

7. Таркибида глауконит ва темир 
мавжуд бўлган чўкинди жинслар асо-
сида пигментлар олиш технологиясини 
ишлаб чиқиш. Глауконит асосида чўкин-
ди темир таркибидаги пигментларни 
ишлаб чиқариш технологияси лойиҳа-
си респуб ликада биринчи марта қури-
лиш материаллари учун пигментларни 
ишлаб чиқариш имконини беради. Бу 
импорт ўрнини босувчи ва экспортга 
йўналтирилган қурилиш пигментларини 
ишлаб чиқаришга йўналтирилган. 

8. Маҳаллий хомашё асосида поли-
винилхлориддан (ПВХ) буюмлар ишлаб 
чиқариш технологияларини яратиш. Вол-
ластонит, базальт, вермикулитни моди-
фикация қилиш, сиртга фаол моддалар 
билан ишлов бериш ҳисобига полимер 
асослар билан боғланишида барқарор-
лик ва мустаҳкамликни таъминлаш ма-
салалари ҳал қилинади. Олинган янги 
таркибли материаллардан давлат стан-
дартлари талабларига жавоб берадиган 
рақобатбардош маҳсулотлар ишлаб 
чиқариш технологияси илмий асослан-
ган ҳолатда ишлаб чиқилади.

9. Янги авлод олигомер антипиренла-
рини қўллаб, ёғоч қурилиш материалла-
ри ва буюмларининг оловбардошлигини 
ошириш ресурстежамкор технологияси-
ни ишлаб чиқиш. Цех шароитида янги 

авлод олигомер антипиренларини 
қўллаб, ёғоч қурилиш материаллари 
ва буюмларининг оловбардошлигини 
ошириш ресурстежамкор технологияси 
яратилиб, амалиётга татбиқ этиш учун 
сотилади. Ушбу технологияга “Ўзкимё-
саноат” АЖ ҳамда бир қатор хусусий 
тадбиркорлар томонидан қизиқиш бил-
дирилган.

10. Саноат чиқиндилари асосида 
аглопорит олиш технологиясини ишлаб 
чиқиш. Аввал республикада ва қўшни 
давлатларда муқобили бўлмаган, янги 
таркибдаги енгил вазнли ғовак матери-
ал – аглопорит ишлаб чиқаришга замин 
яратилади. 

Бу каби замонавий, энергия те-
жамкор маҳсулотларни яратишда ал-
батта, малакали кадрларга эҳтиёж 
сезилади. Шу боис,  “Ўзсаноатқурилиш-
материаллари” уюшмаси таркибига ки-
рувчи “ЎзқурилишматериалЛИТИ” МЧЖ 
илмий-тадқиқот ва инжиниринг марка-
зи мутахассислари томонидан профес-
сионал таълим тизимини илғор хорижий 
тажрибалар асосида такомиллашти-
ришга катта эътибор қаратилмоқда. 
Бош ланғич, ўрта ва ўрта-махсус профес-
сионал таълим босқичларини жорий 
этиш орқали меҳнат бозори учун мала-
кали, рақобатбардош кадрлар тайёрлаш 
ҳамда мазкур жараёнга иш берувчилар-
ни кенг жалб қилиш ишлари олиб бо-
рилмоқда. Хусусан,  “Қизилқумцемент” 
АЖ, “Бекободцемент” АЖ, “Оҳангаронце-
мент” АЖ билан ҳамкорликда Қурилиш 
материаллари саноати тармоқ квали-
фикацион рамкаси ишлаб чиқилган. Ти-
зимда мавжуд ишчи касбларнинг 110 та 
профессионал стандартлари яратилиб, 
Бандлик ва меҳнат муносабатлари ва-
зирлигида рўйхатдан ўтказилди. 

Шунингдек, профессионал таълим 
дастурлари ЮНЕСКО ташкилоти то-
монидан қабул қилинган Таълимнинг 
халқаро стандарт таснифлагичи (МСКО) 
даражалари билан уйғунлаштирилган. 
Ўқув жараёнига Ўзбекистоннинг Мил-
лий квалификация тизими тўлақонли 
жорий этишга тайёрланди.

Бир сўз билан айтганда, Кенгашнинг 
ташкил қилиниши юртимиз қурилиш 
бозорини янада бойитиш, маҳсулотлар 
турини ошириш, соҳада малакали кадр-
лар тайёрлашга хизмат қилади.

Ҳақиқатан ҳам, Хива обидаларининг энг 
муҳташами – Паҳлавон Маҳмуд мақбараси-
дир. У 1701 йилда қурилган. Мажмуа мовий 
гумбазли хонақоҳ, мақбара ва зиёратхона-
дан иборат. Хонақоҳ пештоқининг юзаси 
ғиштин, гумбази мовийранг сиркор кошин-
лар билан безатилган. Ичкариси ҳам то гум-
баз қуббачасигача мовий ранг билан жуда 
нафис ишланган. Зиёратхонада Паҳлавон 
Маҳмуднинг нафис безакли сағанаси бор. 
Сағана атрофида Хива хонларининг қабрла-
ри жойлашган.

Паҳлавон Маҳмуд  645  ҳижрий (мило-
дий 1247) йили туғилиб, 726 ҳижрий (мило-
дий  1326) йили вафот этган. Уни Хоразмда 
“Пирёрвалий”,  “Полвонпир” деб ҳам аташа-
ди. Машҳур тазкира “Оташкадаи Озарий” 
ва турк олими Шамсиддин Сомибекнинг 
“Қомус ул-аълом” китобларида Паҳлавон 
Маҳмуд ҳақида мухтасар маълумот бери-
либ, унинг тасаввуф тариқати намоянда-
си, футувват, яъни жавонмардликни пеша 
қилган валий, паҳлавон ҳамда шоир бўл-
ганлиги зикр қилинади. Паҳлавон Маҳмуд 
асли шоирликдан ташқари, пўстиндўзлик, 
телпакдўзлик билан ҳам шуғулланган. 
Полвонликда донг таратган. Фалсафий те-
ран рубоийларида шоир дунё ва инсон, ҳаёт 
ва коинотнинг моҳияти тўғрисида фикр 
юритади. Эзгулик, ишқ, маърифат ва маъ-
навиятни улуғлайди. Нодонлик ва жаҳолат, 
риёкорликни танқид остига олади. 

Паҳлавон Маҳмуд мақбараси вақт ўти-
ши билан кўпгина ҳукмдорлар томонидан 
азиз саналиб обод қилинган. Тарихий ман-
баларда мақбарага Амир Темур томонидан 
эшик ўрнатилгани ёзилади. Мақбара ичида 

Абулғозихон, Анушахон ва Арангхонлар-
нинг қабри борлиги улар ҳукмдорлик қил-
ган даврларда ҳам шоир қабри обод бўл-
ганлигидан далолатдир. Ўша даврдан бизга 
фақатгина мақбарага кираверишдаги эшик 
ёдгорлик бўлиб қолган. Эшикдаги ёзувлар-
дан шу нарса маълум бўладики, мақбара 
1702 йилда қурилган ва ўша пайтда қудуқ 
ҳам қазилган. Шунингдек, эшикда Қуръон 
ояти, ҳадис ва шеърий тарихлар битилган 
бўлиб, у турунч, мадоҳил ва бошқа ислимий 
гуллар билан безатилган. 

Ҳозирги мақбара Муҳаммад Раҳимхон 
I томонидан  1810 йилда Қўнғирот шаҳрига 
қилинган муваффақиятли юришдан сўнг 
қурила бошлаган ва унинг ўғли Оллоқули-
хон даврида қуриб битказилган. Мақбара 3 
қисмдан иборат. Қабрхона, хонақо ва йўлак. 
Мақбаранинг ғарбий қисмида жойлашган 
хонага Паҳлавон Маҳмуд дафн қилинган. 
Хонақонинг шимолий девори ёнида Муҳам-
мад Раҳимхон қабри жойлашган, унинг яқи-
нига эса Хива хонлари Абулғозихон ва Ану-
шахонларнинг қабр тошлари ўрнатилган. 
Йўлакда эса Оллоқулихон дафн этилган. 

Паҳлавон Маҳмуд мақбараси атрофи 
XIX аср охирига келиб Хива хонлари ва 
уларнинг яқинлари дафн қилинадиган хил-

хонага айлантирилган. Бино қурилишини 
ҳазорасплик уста Одинамуҳаммад Мурод 
бошқарган. Уста катта-кичик жисмларни 
(сирли кошин) ягона меъморчилик иншоо-
тига моҳирлик билан бирлаштира олган. 
Сиркор безаклар сағанани, ташқи гумбаз 
ва пештоқ қисмини безаб турган бўлиб, 
ўша вақтда хоналарнинг ичи ганч сувоқ қи-
линган эди. 1825 йилга келиб Оллоқулихон 
буйруғи билан қабрхона, яъни зиёратхонага 
ва хонақога сиркор безак берилади. Худди 
шу даврда зиёратхона ва қабрхона гумбаз-

лари ташқи томондан зангори-яшил сиркор 
ғиштчалар билан қопланди. Мақбара пеш-
тоқининг баъзи кўчиб кетган кошинлари ўр-
нига ўзига ўхшатиб янги кошинлар ўрнатил-
ди. Гумбазли далондаги бир хонанинг олд 
томони беш қиррали шаклга келтирилиб, 
Оллоқулихон сағанаси шу ерга қўйилган. 
Хона деворлари безакдор сирли кошинлар 
билан қопланди ва мис панжара ўрнатил-
ган. Қурилиш ишларида хивалик усталар-
дан Мулла Нурмуҳаммад уста Қаландар 
ўғли, Сўфимуҳаммад Ниёз уста Абдужаббор 
ўғли ва уста Абдулла ўзининг нодир санъат-
ларини кўрсатган. 

Салкам  500  йил давомида тикланган 
бу иншоотлар Паҳлавон Маҳмуд мақбара 

мажмуаси сифатида шаклланади. Ушбу 
мажмуада халқимизнинг улуғ мутафак-
кир, буюк шоирга эҳтиромидан ташқари 
яна бир тарихий ҳақиқат намоён бўлади. 
Мақбаранинг катта гумбазли хонақоси ва 
зиёратхонанинг деворларидаги кошинлар-
га шоирнинг  20  дан ошиқ рубоийлари чи-
ройли қилиб настаълиқ ёзувида битилган. 
Шундан ўн иккитаси хонақоҳ деворининг 
8 метрлик нуқтасида ёзилган. Яна  8  таси 
хонақоҳ гумбазининг 8 та қиррасидан жой 
олган. Рубоийларидан баъзилари зиёрат-
хона деворлари ва эшикларида намоён 
бўлади. Энг муҳими, бу рубоийлар ораси-
да шоирнинг қўлёзма асарларида мавжуд 
бўлмаганлари ҳам бор. Шу маънода бу ма-
жмуани нафақат Паҳлавон Маҳмуд зиёрат-
гоҳи, балки унинг асарларининг хазинаси 
ҳам дейиш мумкин.

1910-1913 йилларда мақбаранинг ғар-
бий қисмида Хива хони Исфандиёрхон она-
си, ўзи ва ўғли учун қабрхона ҳамда тўртта 
ҳужрадан иборат икки ошёнли қорихона 
бунёд қилдирган. Қурилиш ишларига уста 
Қурбонниёз бошчилик қилиб, қорихона қар-
шисига ўймакори устунли айвон қурилган. 
Паҳлавон Маҳмуд мажмуаси  1960  йилда 
уста Рўзмат Машарипов “Рўзмат арбоб” 
иштирокида катта гумбазнинг усти, қорихо-
на ва айвон таъмирланиб, мақбарага қайта 
жон бағишланган. 

Ҳозирги вақтда бинода Ўзбекистон Му-
сулмонлар диний идораси,  “Паҳлавон Маҳ-
муд жамғармаси” фаолият кўрсатмоқда. 
Иншоотнинг айрим жойлари таъмирталаб 
бўлганлиги учун 2007 йилда айвон устунла-
ри, йўлаклар, қудуқ атрофи ва унинг тепаси-
даги чиройли ошёнли ёғоч гумбаз, пештоқ-
нинг баъзи тушиб кетган сирли кошинлари 
қайта таъмирланди.

Мамлакатимиз мустақилликка эришга-
нидан кейин бу қадимий, кўҳна шаҳар оби-
далари қайта қурилиб, таъмирланиб обод 
қилингани каби ушбу мажмуа ҳам асл тари-
хий ҳолида гўзал қиёфада юз очди. Унинг 
ҳоки жойлашган бу маскан халқимизнинг 
улуғ аждодимиз хотирасига, меросига эҳти-
роми сифатида эъзозланди. Эндиликда бу 
ердан авлодларнинг қадами узилмайди. 
Ҳаёт давом этар экан, улуғ мутафаккир, 
буюк шоирнинг мероси, Пирёйвалийнинг 
мангулик сўз майдони келажак авлодларни 
ҳам ўзига мафтун этиши шубҳасиз.

Ўз мухбиримиз.

Муқаддас қадамжолар

Қадимий ва афсонавий Хива 
шаҳри осмонўпар миноралари, 
ложувард гумбазлари, гўзал 
иморатлари, масжиду мадрасалари 
билан Шарқнинг бетакрор 
мўъжизаси сифатида асрлар 
давомида кишиларни ўзига мафтун 
этиб келмоқда. Унинг қадимий 
обидалари орасида маҳобатли, 
мовий гумбазли, улуғвор иморат 
– Паҳлавон Маҳмуд мақбараси қад 
ростлаган.

Ҳар соҳанинг ривожи унинг 
келажакдаги фаолиятига 
бевосита боғлиқ. Агар унда 
доимий равишда янгилик, 
ўзгариш бўлмас экан, 
ривожланишдан тўхтайди. Бу 
хулоса қурилиш материаллари 
соҳасига ҳам тегишли. Аммо 
бугун қурилиш материаллари 
тури кун сайин янгиланиб, 
бойиб бормоқда.

ПаілавонПаілавон
МаімудМаімуд
маєбарасимаєбараси

Иннавицион қурилиш материаллари макони


